
	Trosolwg
	Mae’r safon hon yn ymdrin â gosod cathetrau wrethrol, gan gynnwys ailosod cathetr, gan ddilyn protocolau a gweithdrefnau cytunedig. Mae hefyd yn ymdrin â monitro’n rheolaidd a gofalu am y cathetr wrethrol ar ôl ei osod.

Nid yw’n cynnwys gosod cathetr uwchbwbig.

Bydd angen i ddefnyddwyr y safon hon sicrhau bod eu harfer yn adlewyrchu gwybodaeth a pholisïau cyfredol.




	Meini prawf perfformiad
Mae'n rhaid i chi allu:


	P1 defnyddio rhagofalon safonol ar gyfer rheoli heintiau a chymryd camau iechyd a diogelwch eraill priodol
P2 cydymffurfio â’r protocolau a’r gweithdrefnau priodol yn ymwneud â gosod cathetr wrinol

P3 gosod y cathetr yn ddiogel ac yn gywir, yn ôl cyfarwyddiadau’r gwneuthurwr a chan achosi’r trawma lleiaf posibl i’r unigolyn

P4 sicrhau’r cathetr ar ôl ei osod yn ôl y cyfarwyddiadau, a’i addasu’n briodol
P5 cysylltu’r cathetr yn gywir â’r system ddraenio briodol, cadarnhau ei fod yn gweithio’n iawn, a mesur a chofnodi faint o wrin a gesglir yn syth ar ôl ei osod

P6 sicrhau bod yr unigolyn mor gyfforddus â phosibl ar ôl y weithdrefn

P7 monitro cyflwr yr unigolyn, adnabod unrhyw effeithiau niweidiol yn gyflym a chymryd y camau priodol

P8 ceisio cymorth yn ddi-oed gan berson priodol os bydd angen

P9 cofnodi unrhyw wybodaeth berthnasol yn eglur ac yn gywir yn y cofnodion angenrheidiol

P10 gwirio bod yr holl gyfarpar a deunyddiau ar gyfer gosod cathetr yn gweithio’n iawn a chymryd camau priodol i unioni unrhyw broblemau

P11 cadw’r cathetr a’r ardal o’i amgylch yn lân trwy ei lanhau’n rheolaidd
P12 gwacáu bagiau draenio a mesur a chofnodi faint o wrin a gynhyrchwyd pryd bynnag y bo angen ac yn ôl cyfarwyddiadau’r gweithiwr proffesiynol sy’n gysylltiedig

P13 addysgu’r unigolyn cymaint â phosibl ynglŷn â gofalu am y cathetr a’r cyfarpar cysylltiedig



	Gwybodaeth a dealltwriaeth
Mae angen i chi wybod a deall:


	K1 deddfwriaeth Ewropeaidd a chenedlaethol gyfredol, canllawiau cenedlaethol, a pholisïau a phrotocolau lleol sy’n effeithio ar eich arferion gwaith o ran gosod cathetrau wrethrol
K2 eich cyfrifoldebau ac atebolrwydd o ran deddfwriaeth Ewropeaidd a chenedlaethol gyfredol, a pholisïau a phrotocolau lleol
K3 pwysigrwydd gweithio o fewn eich cymhwysedd eich hun a cheisio cyngor pan fyddwch yn wynebu sefyllfaoedd sydd y tu hwnt i’ch cymhwysedd
K4 pwysigrwydd defnyddio rhagofalon safonol a chanlyniadau posibl arferion gwael
K5 yr amodau a’r cyfyngiadau a allai ddynodi pwy sydd i gyflawni’r weithdrefn hon a pham
K6 anatomeg y system genhedlol-wrinol mewn dynion a/neu fenywod
K7 ffisioleg y system genhedlol-wrinol
K8 addasu dulliau cyfathrebu i fodloni anghenion unigolyn
K9 sut mae gosod cathetr yn effeithio ar gysur ac urddas unigolyn, a ffyrdd o leihau unrhyw effeithiau niweidiol cymaint â phosibl
K10 y materion moesegol sy’n ymwneud â gosod cathetr, mewn perthynas â dynion a menywod

K11 yr angen i gael rhywun arall yn bresennol, ymwybyddiaeth unigol a chaniatâd

K12 effeithiau niweidiol posibl a chamau priodol

K13 pwysigrwydd cynnig cymorth llafar a di-eiriau effeithiol a thawelu meddwl cleifion wrth i chi osod cathetr wrethrol

K14 dulliau effeithiol o roi cymorth llafar a di-eiriau a thawelu meddwl cleifion

K15 y mathau o gathetrau y gellir eu defnyddio a pham y dylech ddewis y cathetr priodol

K16 y mathau o anesthetig lleol sydd ar gael
K17 pwysigrwydd cadw cofnodion cywir a chyfredol
K18 pwysigrwydd adrodd ar unwaith am unrhyw faterion sydd y tu hwnt i’ch cymhwysedd eich hun yn ddi-oed i’r aelod perthnasol o staff



Gwybodaeth Ychwanegol 
	Cysylltiadau Allanol

	Mae’r safon hon yn gysylltiedig â’r dimensiwn canlynol yn Fframwaith Sgiliau a Gwybodaeth y GIG (Hydref 2004):

Dimensiwn: HWB5 Darparu gofal i fodloni anghenion iechyd a lles 






	Datblygwyd gan
	Sgiliau Iechyd


	Rhif fersiwn
	1



	Dyddiad y'i cymeradwywyd
	Mehefin 2010


	Dyddiad adolygu dangosol

	Mehefin 2012


	Dilysrwydd
	Cyfredol



	Statws
	Gwreiddiol



	Sefydliad gwreiddiol

	Sgiliau Iechyd 



	URN gwreiddiol 
	CHS8


	Galwedigaethau perthnasol 


	Iechyd, Gwasanaethau Cyhoeddus a Gofal; Iechyd a Gofal Cymdeithasol; Rheolwyr ac Uwch Swyddogion; Galwedigaethau Proffesiynol a Thechnegol Cysylltiedig; Swyddogion Iechyd a Gwasanaethau Cymdeithasol; Gweithwyr Iechyd Proffesiynol Cysylltiedig; Galwedigaethau Gwasanaethau Personol; Gwasanaethau Gofal Iechyd a Phersonol Cysylltiedig


	Cyfres
	Sgiliau Iechyd Clinigol


	Geiriau allweddol
	Meddyginiaeth, Sbesimenau, Triniaeth/therapi, Archwiliad, Dialysis, Cynnal Bywyd

